၂၀၁၂ JAPAN CUP ကရာတေးဒိုအားကစားပြိုင်ပွဲကျင်းပခြင်း

၂၀၁၂ခုနှစ် ဇန်နဝါရီလ၁၉ရက်နှင့် ၂၀ရက်နေ့က မြန်မာနိုင်ငံဆိုင်ရာဂျပန်သံရုံးနှင့် မြန်မာနိုင်ငံကရာတေးဒို အဖွဲ့ချုပ်တို့ပူးပေါင်းပြီး၊ရန်ကုန်ဂျပန်ကုန်သည်ကြီးများနှင့် စက်မှုလက်မှုလုပ်ငန်းရှင်များအသင်း(JCCY)၏ ပံ့ပိုးကူညီမှု ဖြင့် တတိယအကြိမ်မြောက် Japan Cup ကရာတေးဒိုတံခွန်စိုက်ပြိုင်ပွဲကို ရန်ကုန်မြို့၊အောင်ဆန်းမိုးလုံလေလုံအားက စားရုံတွင်ကျင်းပခဲ့ပါသည်။

ဖွင့်ပွဲအခမ်းအနားတွင် ဂျပန်သံအမတ်ကြီး မစ္စတာ ဆိုက်တို တကရှိမှ အဖွင့်အမှာစကားပြောကြားပြီးနောက်၊ မြန်မာနိုင်ငံကရာတေးဒိုအဖွဲ့ချုပ်ဥက္ကဌ ဦးဝင်းဇော်မှ ဂျပန်သံအမတ်ကြီးနှင့် JCCYအလုပ်အမှုဆောင်အဖွဲ့ဝင် မစ္စတာ ဟန ရှိဂဲ့အိုတို့အား အမှတ်တရပစ္စည်းများပေးအပ်ခဲ့ပါသည်။ဆက်လက်၍ ဂျပန်ကရာတေးဒိုအဖွဲ့ချုပ်Asiaနှင့် Oceana ဒေသဒါရိုက်တာ မစ္စတာ ဒါအိမူရ ဖူဂျိကီရို့မှ ကရာတေးဒိုအားကစားနည်းကို သရုပ်ပြကစားပြခဲ့ပါသည်။

ယခုပြိုင်ပွဲတွင် ဂျူနီယာတန်းပြိုင်ပွဲအားလည်းထည့်သွင်းကျင်းပခဲ့ပြီး ပြည်နယ်၊တိုင်းဒေသကြီးနှင့် မြို့နယ်များမှ အသင်း(၁၄)သင်း စုစုပေါင်းအားကစားသမား(၁၅၅)ဦးတို့မှ တစ်ဦးချင်း၊အသင်းလိုက်နှင့် ပူးပေါင်းကစားခြင်းစသည့် ပြိုင်ပွဲများတွင်ယှဉ်ပြိုင်ကစားခဲ့ကြပါသည်။

အကြိတ်အနယ်ယှဉ်ပြိုင်ကစားပြီးနောက် အကောင်းဆုံးအမျိုးသားအားကစားဆုကို မောင်ကျော်ကျော်ထွန်းနှင့် အမျိုးသမီးအားကစားဆုကို မဆွေဆွေအောင်တို့မှဆွတ်ခူးရရှိခဲ့ကြပြီး JCCY မှဒုတိယဥက္ကဌ မစ္စတာ ဟိလိုအဲ့ တိုအိုလု မှ ၂၁လက်မ ရုပ်မြင်သံကြားစက်ကိုပေးအပ်ချီးမြှင့်ခဲ့ပါသည်။ဂျပန်ဖလားတံခွန်စိုက်ဆုကြီးကို ပတ်ဝန်းကျင်ထိန်းသိမ်း ရေးနှင့်သစ်တောဝန်ကြီးဌာနမှအမျိုးသားအသင်းနှင့် ကယားပြည်နယ်အမျိုးသမီးအသင်းတို့မှဆွတ်ခူးရရှိခဲ့ကြပြီး ဂျပန်သံအမတ်ကြီး မစ္စတာ ဆိုက်တို တကရှိမှ တံခွန်စိုက်ဆုကြီးကိုပေးအပ်ချီးမြှင့်ခဲ့ပါသည်။

ဂျပန်သံရုံးအနေဖြင့် ဤပြိုင်ပွဲကိုကျင်းပခြင်းဖြင့် ဂျပန်ရိုးရာအားကစားဖြစ်သော ကရာတေးဒိုအားကစားနှင့် အတူ ဂျပန်-မြန်မာချစ်ကြည်ရေး တိုးတက်လာစေမည်ဟု မျှော်လင့်လျက်ရှိပါသည်။
